
2. Unidades didácticas, contidos, criterios de avaliación e mínimos de consecución. 

3. Criterios de cualificación e recuperación. 

• Criterios de cualificación: 

En cada avaliación realizarase un mínimo de dúas probas escritas cos contidos específicos asociados 

aos diferentes criterios de avaliación. O 85% da nota da avaliación estará conformado pola media 

aritmética das probas escritas. O 15% restante obterase das táboas de indicadores nas que serán 

avaliados os criterios de avaliación correspondentes á unidade 13 que estarán asociados a rúbricas 

e listas de cotexo cos que se avaliarán:  

- Os traballos propostos (individuais ou cooperativos) 

 - O caderno de aula - As actividades de consolidación, reforzo ou ampliación que se propoñan  

- A observación diaria do traballo na aula  

A nota final do curso obterase como a media aritmética das notas das tres avaliacións. Para que un 

alumno ou alumna aprobe, esta media deberá ser igual ou superior a 5. 

• Criterios de recuperación: 

Cada alumna/o que non supere unha avaliación terá a oportunidade de recuperala ao inicio da 

seguinte avaliación a través dunha proba escrita baseada nos mínimos de aceptación das unidades 

didácticas traballadas en dita avaliación,salvo a recuperación da terceira avaliación, que se realizará 

na proba final de xuño. Unha nota igual ou superior a 5 puntos significará que esa avaliación estará 

superada, a súa nota da avaliación será de 5, e pasará a ser a nota a ter en conta cara a media de 

xuño. 

 O que teña algunha avaliación non superada, examinarase delas nunha proba final no mes de xuño, 

salvo que a cualificación obtida nunha das avaliacións sexa de 4 e a media das tres resulta maior ou 

igual a 5, neste caso o alumno terá superada a materia. 

4. Procedemento de seguimento, recuperación e avaliación das materias pendentes. 

O alumnado que teña unha materia pendente dos cursos anteriores será obxecto dun seguimento 

mediante a realización de boletíns con actividades propostas para entregar en dúas partes, coas que 

se traballará a materia de cara á preparación de dúas probas parciais.   

Para avaliar a materia pendente terase en conta a valoración dos coñecementos adquiridos no curso 

actual, a realización no prazo establecido dos boletíns e as cualificacións obtidas nas probas 

parciais. 

 Acadarase unha cualificación positiva na materia pendente de cursos anteriores ó cumprirse polo 

menos unha das seguintes condicións:  

1)        O alumno obtén na 1ª e 2ª avaliación, na materia de Matemáticas do curso actual, unha 

cualificación media maior ou igual a 5.   

2)        A cualificación media obtida nas probas parciais é maior ou igual a 5.  

 3)        O valor que resulta da operación 0,3 x CA + 0,3 x B + 0,4 x PE é maior ou igual a 5, sendo CA= 

nota media da 1ª e 2ª avaliación, B= Boletíns (5 puntos por entregar completo e en prazo)e PE= nota 

das probas escritas.          

De non superar a materia pendente por este procedemento, terán que acudir a unha proba global 

no mes de xuño. 

 

5. Medidas de atención á diversidade  

A diversidade de alumnado que nos atopamos nas aulas débese a diferentes razóns como son as 

seguintes: as formas de aprender, os ritmos de aprendizaxe e de traballo, a motivación, a 

capacidade intelectual, a capacidade de dispersión, a madurez, a diversidade cultural, a 

incorporación tardía ao sistema educativo, os coñecementos previos e o nivel sociocultural.  

Isto dará lugar á utilización de diversos mecanismos de apoio e reforzo.  

Para o alumnado con necesidades específicas de apoio educativo poderanse realizar adaptacións 

curriculares e organizativas co fin de que poida alcanzar o máximo desenvolvemento das súas 

capacidades persoais. 

 

 

 

 


